
14. gr. 

Greiða skal úr sjóðnum til innstæðueigenda í útibúi skv. 12. gr. eða viðskiptavinar 
útibús í tengslum við viðskipti með verðbréf þegar gengið hefur verið úr skugga um að 
innstæðueigandi eða viðskiptavinur útibús í tengslum við viðskipti með verðbréf hafi rétt 
til viðbótartrygginga og fyrir liggur yfirlýsing frá lögbærum yfirvöldum viðkomandi 
aðildarríkis á Evrópska efnahagssvæðinu að innlán, verðbréf eða reiðufé séu ótiltæk. 

15. gr. 

Erlend útibú sem hafa staðfestu utan Evrópska efnahagssvæðisins og starfa hér á landi 
skulu vera aðilar að sjóðnum, enda sé slíkt útibú ekki aðili að sambærilegu tryggingakerfi 
í heimaríki sínu. Skal trygging innstæðna og fjármuna í eigu viðskiptavina í tengslum við 
viðskipti með verðbréf vera með sama hætti og aðildarfyrirtækis með staðfestu hér á landi. 

Erlend útibú sem óska eftir aðild að sjóðnum skv. þessari gr. skulu leggja fram skriflega 
aðildarumsókn til stjórnar sjóðsins. Stjórn sjóðsins skal meta þær tryggingar, sem útibúið 
verður aðili að, iðgjöld sem því ber að greiða svo og gerð samstarfssamninga sem kunna 
að vera nauðsynlegir milli sjóðsins og erlendra tryggingakerfa. Við mat á iðgjaldi skv. 
þessari mgr. skal miðað við að það sé sambærilegt og iðgjald aðildarfyrirtækja skv. lögum 
um innstæðutryggingar og tryggingakerfi fyrir fjárfesta miðað við þá vernd sem veitt er. 

Erlend útibú skulu upplýsa viðskiptavini um þau tryggingakerfi sem þau eiga aðild að. 

„IV. KAFLI 
Ymis ákvæði. 

16. gr. 
Ávöxtun á fé sjóðsins skal við það miðuð að sjóðurinn verði sem hæfastur til að gegna 

hlutverki sínu. Að lágmarki fjórðungur af fé sjóðsins skal bundinn í verðbréfum með ábyrgð 

ríkissjóðs. 

17. gr. 

Reglugerð þessi er sett skv. heimild í 18. gr. laga nr. 98/1999 um innstæðutryggingar 

og tryggingakerfi fyrir fjárfesta og öðlast hún þegar gildi. Jafnframt er úr gildi felld 
reglugerð nr. 21/1997 um Tryggingarsjóð viðskiptabanka og tilhögun á greiðslum úr 
tryggingasjóðum innlánsstofnana. 

Viðskiptaráðuneytinu, 21. febrúar 2000. 

Valgerður Sverrisdóttir.   
Þorgeir Örlygsson. 

SAMÞYKKT 

um afgreiðslu byggingarfulltrúans í Reykjavík 
skv. skipulags- og byggingarlögum. 

1. gr. 

Byggingarfulltrúinn í Reykjavík afgreiðir, án staðfestingar byggingarnefndar eftirtalin 
verkefni: 

1. Umsóknir vegna brunamála. 
2. Umsóknir vegna útlits- og innréttingabreytinga.

Umsóknir vegna breytinga sem verða á mannvirki í framkvæmd. 

Umsóknir um stækkanir og viðbyggingar við mannvirki. 

Umsóknir um endurnýjun byggingarleyfa. 

Umsóknir um breytingu á bílastæðum. 
Umsóknir um uppsetningu girðinga. 

Umsóknir um trjáfellingar. 
Viðurkenningu á staðbundnum réttindum iðnmeistara, sbr. gr. 37.2 í bygg- 
ingarreglugerð nr. 44/1998. 

10. Númerabreytingar á lóðum. 

o
o
 

2. gr. 

Mál er falla undir Í. gr. afgreiðir byggingarfulltrúi og getur hann gefið út byggingarleyfi 

að uppfylltum ákvæðum laganna og þeirra reglugerða, sem settar eru á grundvelli þeirra, 

úthlutunarskilmálum og öðrum samþykktum Reykjavíkurborgar um byggingarmál. 

3. gr. 

Framangreindar afgreiðslur byggingarfulltrúa skulu lagðar fram á næsta reglulega fundi 
byggingarnefndar og bókaðir í fundargerð og hljóta afgreiðslu borgarstjórnar með sama 

hætti og samþykktir byggingarnefndar. 

Synji byggingarfulltrúi erindi skulu þó líða a.m.k. 14 dagar þar til hann leggur málið 

fram í byggingarnefnd. 

4. gr. 
Um afgreiðslu byggingarfulltrúa gilda, eftir því sem við á, ákvæði skipulags- og 

byggingarlaga nr. 73/1997, með síðari breytingum, ásamt ákvæðum í þeim reglugerðum 

sem settar eru á grundvelli laganna. 

5. gr. 

Telji einhver rétti sínum hallað með afgreiðslu byggingarfulltrúa eða byggingarfulltrúi 
synjar erindi, er honum heimilt að skjóta máli sínu til byggingarnefndar enda hafi málið 
eigi þegar verið lagt fram í nefndinni. 

Enn fremur er hægt að skjóta málinu til úrskurðarnefndar sem starfar samkvæmt 8. gr. 
skipulags- og byggingarlaga, sbr. 4. mgr. 39. gr. laganna. 

6. gr. 

Ofangreind samþykkt borgarstjórnar Reykjavíkur staðfestist hér með skv. 1. gr. laga 

nr. 117/1999 um breytingu á skipulags- og byggingarlögum nr. 73/1997, með síðari 

breytingum, til að öðlast gildi 1. mars 2000. 
Jafnframt fellur úr gildi samþykkt nr. 614/1995 um afgreiðslu byggingarfulltrúans í 

Reykjavík á tilteknum verkefnum án staðfestingar byggingarnefndar. 

Umhverfisráðuneytinu, 25. febrúar 2000. 

F. hr. 

Ingimar Sigurðsson.   
Smári Þorvaldsson.


